“Reyno de Navarra”-k barruko turismo kanpaina bati ekingo dio taxiak publizitate euskarritzat erabilita

Ekimen horren helburua Erkidegoak eskainitako turismo mailako xarma eta produktuekiko  nafarren euren interesa piztea da 

Gaurtik aurrera, eta sei hilabetean, Iruñeko taxiek “Reyno de Navarra” marka turistikoa eramango dute. Ekimen hori Kultura eta Turismo Departamentuak zabaldutako kanpaina berrietako bat da barruko turismoa sustatzeko. Ekimenaren helburua Erkidegoak eskainitako turismo mailako xarma eta produktuekiko nafarren euren interesa piztea da. Horrez gain, Nafarroatiko okupazioa handitzea eta asteburuetako ihesaldiak eta oporretako egonaldia nafarren arteko aisialdi eta atseden aukeratzat ezartzeko.

Aurtengo lehen lau hilabeteetan, alojamendu turistikoetan lo egin duten Foru Erkidegoko turistak lurraldea bisitatu zuten bidaiari guztien %15,6 izan dira eta gau igarotzeen %15,3. Hau da, nafarren turismo hazkundea eman da euren Foru Erkidego barruan.

80 taxi orotara
Taxietan publizitatea erabiltzearekin hasten den barruko turismoa sustatzeko kanpaina berri horretan, San Fermín Tele Taxi Elkarteko 80 ibilgailuk Nafarroako argazkiak eta publizitate mezuak eramango dituzte atzeko bi ateetan. Eskumako aldean kanpaian sustatzeko irudia, “Reyno de Navarra” markaren sinbolo zirkularra bihotz eran birdiseinatuta, aurretiaz lehen pertsona gramatikala, ni, eta ondoren, Nafarroa terminoa. Diseinu hori aukeratu da nazioarte mailan oso ezaguna den mezuarekin duen harremanagatik, turistek erraz identifikatzen dutena. Barruko turismoa sustatzeko kanpainaren irudiarekin batera, “Nafarroak doan hartzen zaitu” esaldia -izan ere, nafarrak eurak neurriaz goza dezakete-, eta “Reyno de Navarra”-ren marka eta turismo web orrialdea. Taxia batzuk gaztelaniaz errotulatuko dira, beste batzuk, euskaraz, frantsesez edo ingelesez.
Ezkerreko aldeko atean Nafarroak eskainitako eskaintza turistikoaren argazkia izango da, besteak beste, Nafarroako lau zonaldeetako (Pirinioak, Iruñeko Arroa, Erdialdea eta Erribera) monumentuak, ohiturak edo paisaiak. Zentzu horretan, aurkeztutako proposamenen artean, taxilariei euren ibilgailuetan eraman nahi duten irudia aukeratzeko aukera eskaini zaie euren leku gogokoenak aukeratzeko eta kanpainarekin ahalik eta atxikimendu handiena lortzeko.

Nafarroako Turismoa sustatzeko irudia eramango duten 80 taxilari sektore horretako profesionalak dira, bidaiarientzako arretan prestakuntza izateko interesa erakutsi dutenak edo aurretiaz produktu turistikoen sustapen proiektuetan lan egin dutenak. Horri dagokionez, gogoratu beharra dago Kultura eta Turismo Departamentuak eta San Fermín Tele Taxi Elkarteak iaz arreta turistikoko espezializaziorako prestakuntzako ikastaro berezia egin zutela.

Kanpaina horretako bestelako jarduerak
Taxietan publizitatea jartzeaz gain, barruko turismoa sustatzeko kanpaina horrek bestelako jarduera batzuk biltzen ditu, besteak beste, Nafarroako irudiak jartzea hiriburuko parking publikoetako sarbideetako kristaletan eta markesinetako publizitate paneletan.

Zentzu horretan, azken urteetan egin bezala, uztailaren hasieran Iruñeko lur azpiko aparkalekuetarako sarbideetako kristaletan, Nafarroako proposamen turistiko desberdinen argazkiak dituzten dekoratutako mural zabalak jarriko dira. Zehazki, Plaza del Castillo, Carlos III Etorbide eta Rincón de la Aduanako parkingetan ikusi ahal izango dira. Sustapen jarduera horren helburuetako bat, “Reyno de Navarra” hiriko gune estrategikoetan izatea da San Ferminetako festetan hiria bisitatuko duten bisitari ugariekin bat.
Horrez gain, Nafarroako Turismoaren sustapen irudia hirian banatutako hiri autobus zerbitzuko markesinetan ere ikusiko da. Era horretan, Nafarroako baliabide turistikoak aisialdi aukerak izango dira egonaldi, txango eta ihesaldien bidez. Horrela, Nafarroako xarma turistikoak aurkituko dira eskaintza turistiko zabal eta gustu guztiak asetzekoaren bidez. Halaber, turista nafarrak eurak ere Nafarroako aberastasun monumental eta naturalaren transmititzaile bihur daitezke euren lurreko erakargarritasunak ezagutarazita.

Nafar bidaiariak %17,4 hazi dira
Aurretiaz adierazi bezala, apirilaren 30 arte alojamendu turistikoetara bidaiatu eta gaua iragan duten Nafarroako turistak bidaiari guztien %15,6 dira, jatorrizko bigarren erkidegoa, Euskal Autonomia Erkidegoaren ostean. Bidaiari nafarren ehuneko hori erabat handitu da 2009koaren aldean, %17,4; 2008koaren aldean, %21,3 eta 2007koaren aldean %35.

Erabiltzen ari diren alojamendu motari dagokionez, bidaiari nafar guztien %40,3k nekazal etxeak erabiltzen ditu, eta %43,2k hotelak (bereziki nekazal gunekoak). Turismoko kanpamenduek nafarren %11,6 hartzen dituzte eta apartamentu turistikoek %4,9. Alojamendu mota guztietako okupazioa, kanpinetakoa izan ezik, erabat handitu da. Horrela, 2009aren aldean, nekazal turismoa %27,7 hazi da, apartamentu turistikoena %25,6 eta hotelena %16,5.
Barruko turismoaren garrantziari buruzko beste datu esanguratsu bat da nekazal turismoaren nazio eta nazioarte mailako erabiltzaileen %45,5 nafarrak direla. Bidaiari nafarren nekazal turismoan izandako hazkundea %27,7koa izan da iazkoaren aldean, %44,5ekoa 2008koaren aldean eta %81,3koa 2007koaren aldean. Barruko turismo eskaera era positiboan erantzuten ari zaio krisiari. 

2009an aurreikusi zenez, egoera ekonomikoak barruko eskaera handiagoa eragingo zuen helburu gehienetan; izan ere, familietako gastua murrizteko eratako bat hurbileko helburuetara joatea da, helburu nazionaletara edo atzerrira joan beharrean. Eta datuak, gainera, barruko turismoak sektore turistikoan krisi ekonomikoaren eragina ia baliogabetzean duen garrantzia agerian uzten ari dira.

